
Matolarning estetik ko‗rsatkichlarining 

mahsulotlar iste‘mol va ekspluatatsion 
xususiyatlarini shakllantirishdagi roli 

Annotatsiya. Maqolada matolarning asosiy estetik 
ko‗rsatkichlari ko‗rib chiqilgan va ularning 
to‗qimachilik mahsulotlari sifatiga ta‘siri tahlil 
qilingan. Mahsulotlarning iste‘mol xususiyatlarini 
shakllantirishda matolarning tashqi ko‗rinishi, rangi, 
fakturasi, jilosi va drapirovkasining roli ochib 
berilgan. Estetik harakteristikalar to‗qimachilik 
mahsulotlarining raqobatbardoshligining muhim 
omili ekanligi va ularning ekspluatatsion hamda 
funksional ko‗rsatkichlariga sezilarli ta‘sir ko‗rsatishi 
isbotlangan. 
Kalit so‗zlar: to`qimachilik mahsulotlari, estetik 

F.Akhmedjanova  
The role of aesthetic indicators of fabrics in 

shaping the consumer and operational 
properties of products 

Abstract. The article examines the main 
aesthetic indicators of fabrics and analyzes 
their influence on the quality of textile 
products. The role of appearance, color, 
texture, luster, and drapability of fabrics in the 
formation of consumer properties of products 
is revealed. It is shown that aesthetic 
characteristics are an important factor in the 
competitiveness of textile products and are 
directly related to their performance and 
functional indicators. 
Keywords:  textile products, aesthetic 
indicators, functional properties of fabrics, 
coloristic properties of fabrics, fabric touch, 
fabric drape, indicators of aesthetic value, 
consumer value. 

Акрам Гафуров – СамИСИ, катта ўқитувчиси 
Баҳора Тўлқинова – СамИСИ, ООТ 125, I босқич талабаси 

 

В1- ВИТАМИН (ТИАМИН): ВА УНИНГ ИНСОН СОҒЛИГИНИ САҚЛАШДАГИ 
АҲАМИЯТИ 

 

Аннотация. Мақолада инсон соғлигини сақлашда муҳим аҳамиятга эга бўлган В1 витамини ( 
тиамин) ва унинг очилиш тарихи, бу витаминнинг инсон организмида борадиган биокимѐвий 
жараѐнларда иштирок этиши, уларнинг қайси озиқ – овқат маҳсулотлари таркибида бўлиши 
ҳақида атрофлича маълумотлар келтирилади.  
Калит сўзлар: витамин, тиамин, озиқ-овқат, витамин етишмаслиги, биологик фаол моддалар, 
микронутриентлар. 

 

Кириш. Бугунги кунда соғлом турмуш тарзига амал қилиб фаол яшаш, инсон 
соғлигини сақлашнинг ва узоқ умр кўришининг муҳим элементларидан бири эканлиги ҳеч 
кимда шубҳа ўйғотмайди. Соғлом турмуш тарзи кенг тушунча бўлиб, жимсоний фаоллик, 
шахсий гигиена қоидаларига риоя қилиш, зарарли одатлардан воз кечиш (гиѐҳвандлик, 
тамаки чекиш, спиртли ичимликларни ичиш), руҳий соғломликни сақлаш, тўғри ва 
мувозанатлашган овқатланишни ҳаѐт тарзига айлантириш ва бошқаларни ўз ичига олади. 
Инсон организмига таъсир этувчи кўпчилик омиллар орасида у истеъмол қилаѐтган 
таомлар ва озиқ-овқат маҳсулотлари таркибида витаминлар ва микроэлементларнинг 
тавсия этилган меъѐрлар даражасида бўлиши етакчи ўринни эгаллайди. 

Инсон организми витаминларни синтез қила олмаслиги сабабли, уларни инсон 
озиқ-овқат маҳсулотлари орқали олади. Шу соҳа мутахассисларининг таъкидлашича, 
бугунга қадар 30 га яқин витаминлар ва витаминларга ўхшаш фаол моддалар очилган ва 
ўрганилган. Ана шу витаминлар орасида инсон организми учун жуда зарур бўлган ва 
хоссалари яхши ўрганилган витаминлардан бири В1 витамини (тиамин) ҳисобланади. 

Шуни алоҳида қайд этиш лозимки, ―витамин‖ деган сўзнинг луғат бойлигимизга 
киришида, айнан В1 витаминининг (тиамин) очилиши ва унинг кимѐвий формуласининг 
аниқланиш асосий сабаб бўлиб ҳисобланади. 

1890 йилда Голландия олими Христиан Эйкман ―бери-бери‖ касаллиги билан 
касалланишнинг асосий сабаби , сайқалланган оқ гуруч билан таомланиш ва бу касалликни 
даволашда гуруч кепаги қўшиб тайѐрланган озиқ-овқат маҳсулотларини истеъмол қилиш 
ѐрдам беришини аниқлаган. Шу асосда Х. Эйкман гуруч кепагида ―бери-бери‖ 
касаллигидан ҳимоя қилувчи қандайдир фаол модда бор деган хулосага келади. 
Кейинчалик бу тадқиқот ишлари учун Христиан Эйкманга 1924 йилда Нобель мукофоти 
берилади. Христиан Эйкманнинг тадқиқотларини Польшалик биохимик Казимир Функ 
давом эттириб, 1911 йилда гуруч кепагидан кам миқдорда таркибида азот сақловчи 
моддани ажратиб олади ва бу модда инсонларни ―бери-бери‖ касаллигининг белгиларидан 
холос этишини ҳам кузатади. Бу моддани олим ―ҳаѐт амини‖ (vitа amine) даб атайди. Шу 
тариқа бу модда витамин деган номни олади. 

Мавзуга оид адабиѐтлар таҳлили. Мамлакатимизда ҳам бу соҳада илмий тадқиқот 
ишлари олиб борилган. Бундай олоимлар қаторига Ё.Х.Турақулов, С.Н. Далимов, М.Н. 
Валихонов, А.С. Содиқов, А.А. Абдувахобов, Ш.И. Салихов, А.С. Тураев, Н.Қ. 
Мухаммадиев ва бошқа кўплаб ўзбек олимларини киритиш мумкин. Бу борада илмий 
тадқиқот ишларини олиб борган рус олимлари қаторига Н.И. Лунин, В.В. Пашутин, С.А. 
Сосин, В.Н. Букин, В.А. Девяткин, А.А. Шмидт, А.Е.Любарцев, В.А. Тутельян ва 
бошқаларни киритиш мумкин. 

Тадқиқот методологияси. Олиб борилган изланишлар натижасида таҳлил, 
иқтисодий таҳлил, илмий мушоҳада, маълумотларини гуруҳлаш  усулларидан 
фойдаланилди. 

Таҳлил ва натижалар. Бугунги кунда В1 витаминини истеъмол қилмаслик юрак 
тўқималарининг турли касалликларини келтириб чиқаради. Тиаминнинг етишмаслиги 
асосий овқати тозаланган гуручдан тайѐрланган таомлар ѐки юқори даражада тозаланган 
углеводларни истеъмол қилувчи ривожланаѐтган мамлакатлар аҳолиси  орасида кенг 
тарқалган касаллик ҳисобланади. 

Маълумки, инсоннинг ҳаѐт фаолияти жараѐнида доимий равишда модда 
алмашинуви рўй беради. Ана шу модда алмашинувида, айниқса углеводлар алмашинувида 
фаол иштирок этадиган витаминлардан бири В1 витамини (тиамин) ҳисобланади. Бунда 
витамин В1 гликолиз жараѐнида глюкозанинг (углеводларнинг)  энергия алмашиниш 
жараѐнида иштирок этадиган муҳим ферментларнинг фаоллилигига ижобий таъсир 
кўрсатади (1,2). 

В1 витаминининг муҳим хусусиятларидан бири асаб тизимининг нормал ишлашида 
жуда муҳим ҳисобланади. 

Қўп сонли тадқиқот ишлари натижасида узоқ муддат таркибида В1 витамини кам 
бўлган озиқ-овқат маҳсулотларини истеъмол қилиш марказий асаб тизими функциясининг 
бузилишига олиб келиши аниқланган (2,6). Шунингдек, В1 витамини юрак қон томири 
тизимини мустаҳкамлаб, юрак мушакларининг нормал ишини таъминлайди, юрак уруши 
бузилишини олдини олади (1). Бундан ташқари В1 витамини инсоннинг иммун тизимини 
мустаҳкамлаб, инфекция ва микроорганизмларга қарши курашиш қобилиятини ҳам 
оширади (3). 

Баъзи бир бажарган тадқиқот ишлари шундан далолат берадики, организмда В1 
витамини (тиамин) нинг  етишмаслиги тўқималарда пироузум ва сут кислоталарининг 
тўпланишини келтириб чиқаради. Натижада ацетил холин синтезининг бузилишига олиб 
келади. Бунинг натижасида асаб, юрак-қон томирлари ва овқат ҳазм қилиш фаолиятининг 
ѐмонлашуви рўй беради. Шунингдек, тиамин антиоксидант сифатида, организмнинг эрта 
қаришидан ҳимоя қилиб, алкоголь ва тамакининг таъсирини камайтиришни таъминлашда 
ҳам иштирок этади (4,5).  

Шу нарса аѐнки, Ўзбекистон Республигасининг иссиқ иқлим шароити, яъни атроф - 
муҳитнинг юқори ҳарорати қўп даражада инсон терлашининг келтириб чиқаради. Бу эса 
организмда В1 витамини сингари сувда эрувчи витаминларнинг камайишига сабаб бўлади. 

Масалан, 32
О
С да инсон организми 18

О
С га қараганда икки баробар кўп сувда эрувчи 

витаминларни талаб қилар экан (7). Табиийки, ўз соғлигига бефарқ бўлмаган ҳар бир 
инсон рационида В1 витаминининг суткалик меъѐрини таъминлаш учун, бу витаминнинг 
асосий манбалари қайси озиқ-овқат маҳсулотлари ва хом ашѐлари эканлигини билиши 
зарур ҳисобланади. Биз кўпчилик манбаларни ўрганиш асосида бу витаминларнинг асосий 
озиқ-овқат маҳсулотларида қанча миқдорда бўлишини 1-жадвал маълумотларида 
килтирдик. 

1- жадвал 

В1 витаминининг асосий манбалари 

т/р Озиқ-овқат маҳсулотлари Миқдори, мг/100г 

1 Гуруч кепаги 2,8 

2 Сули кепаги 1,2 

3 Соя дони 0,94 

4 Тозаланган нўхат 0,90 

5 Писта 0,87 

6  Кунгабоқар ҳолваси 0,80 

7.  Буғдой кепаги 0,75 

8  Буғдой дони 0,44 

9  Сули дони 0,44 

10 Жавдар дони  0,45 

11 Гречиха ѐрмаси 0,43 

12 Юнон ѐнғоғи 0,39 

13 Товуқ тухуми 0,40 

14 Чўчқа гўшти 0,70 

15 Форель (балиқ) 0,40 

16  Товуқ жигари 0,30 

17 Қизил икра 0,30 

18  Мол буйраги 0,39 

 
1-жадвал маълумотлари шундан далолат берадики, В1 витаминининг асосий 

манбалари дон ва дон маҳсулотлари экан. Шунингдек, ҳайвон маҳсулотларидан чўчқа 
гўшти, мол жигари, буйраги, товуқ тухумининг сариқ қисми ҳам В1 витаминига бойлиги 
билан ажралиб туради. 

В1 витаминининг катта ѐшдаги одамлар учун меъѐри суткасига 1,5-2,0 мг қилиб 
белгиланган. В1 витамини етишмаслигининг олдини олиш учун ҳар бир киши ўз 
рационида етарли миқдорда буғдой унининг паст навларидан (жойдори ун) тайѐрланган 
нон, дуккакли донлар, гречиха ѐрмаси, ѐнғоқлар, уруғлар, сабзавотлар, (исмалоқ, карам), 
шунингдек мол жигари, буйраги, мол гўшти, товуқ тухуми каби маҳсулотларнинг 
бўлишини таъминлаши мақсадга мувофиқ ҳисобланади. Шунингдек, алкоголь 
ичимликларини ичиш, тамаки маҳсулотларини чекиш каби зарарли одатлардан сақланиш 
ҳам В1 витамини профилактикасида иштирок этади.   

Хулоса ва таклифлар. Юқоридагилардан шундай хулоса келиб чиқадики: 
1. В1 (тиамин) витаминининг инсон организмида етишмаслиги марказий асаб, юрак 

қон томирлари тизими фенкцияларининг бузилишига олиб келади. 
2. В1 (тиамин) витаминининг асосий манбалари дон ва дон маҳсулотлари, товуқ 

тухуми, мол гўшти,  жигари ва қизил икра ҳисобланади.  
3. В1 (тиамин) витамини инсон организмида синтез бўлмаганлиги сабабли, бу 

витаминга бой маҳсулотларни ҳар куни истеъмол қилиниши тавсия этилади.   
4. Ҳар бир киши ўз рационида ортиқча шакар ва оқ ундан тайѐрланган 

маҳсулотларни, шунингдек энергетик, кола, қаҳва ичимликларини ичишни чеклаши керак. 
Бунинг сабаби, зикр этилган маҳсулотлар  ва ичимликлар В1 витаминига бўлган эҳтиѐжни 
оширади. 

5. Бу витаминнинг асосий манбаи ҳисобланадиган ѐрма ва сабзавотлардан таомлар 
тайѐрлаганда зангламайдиган пўлатдан ѐки эмаль қатлами мавжуд бўлган жиҳозлардан 
фойдаланиш мақсадга мувофиқдир, чунки В1 витамини мис ва темир ионлари таъсирида 
тезда парчаланади. 

Аннотация. В статье представлена подробная 
информация о витамине В1 (тиамине), имею-
щий большое значение для поддержания здоро-
вья человека, его истории открытия, значении и 

Junaydillo Sadiyevich Fayziyev – SamISI dotsenti, texnika fanlari nomzodi  

 

ATROF-MUHITGA CHIQARILAYOTGAN SUT ZARDOBI TARKIBIDAGI ZARDOB 
OQSILLARI MIQDORINI KAMAYTIRISH TEXNOLOGIYASI   

 

Annotatsiya. Mazkur maqolada atrof-muhitga chiqarilayotgan sut zardobi tarkibidagi zardob 
oqsillari miqdorini kamaytirish texnologiyasi o‗rganilgan. Shuningdek, bu yangi texnologiyani 
amaliyotga tadbiq etish bo‗yicha xam tavsiyalar berilgan.. 
Kalit so‗zlar: chiqindisiz texnologiya, sut zardobi, termokislotali koagulyatsiya, zardob oqsillari, 
quruq moddalardan foydalanish darajasi. 
 

Kirish. Atrof-muhitni muhofaza qilish va aholi salomatligini yaxshilash  iqtisodiy 
siyosatning ajralmas qismi hisoblanadi. Sog‗lom ekologiya — sog‗lom inson garovidir.  Sog‗lom 
aholi – yuqori mehnat unumdorligi va barqaror iqtisodiy o‗sish omili hisoblanib inson kapitali 
nazariyasiga ko‗ra, sog‗liqqa sarflangan investitsiyalar iqtisodiy samaradorlikni oshiradi. 

Oxirgi yillarda iqtisodiy o‗sishni ta‘minlagan holda atrof-muhitga zararni kamaytirish, 
tabiiy resurslardan oqilona foydalanish va aholi salomatligini muhofaza qilishga qaratilgan 
―Yashil iqtisodiyot‖ rivojlanish modelini ahamiyati tobora oshib bormoda. 

O‗zbekistonda yashil iqtisodiyotga o‗tish strategiyasi 2019-yilda rasman qabul qilingan, 
uning ijrosini ta‘minlash uchun 2022-yilda yangi chora-tadbirlar ham tasdiqlangan. Bu strategiya 

